
2025 йил ноябрь ойининг 12 куни жиноят ишлари бўйича Когон туман суди, ўз биносида видеоконференс алоқа режимида, суд раиси Қ.Холовнинг раислигида, О.Солиеванинг котибалигида, тарафлардан Когон туман прокурори катта ёрдамчиси А.Иззатуллаев, химоячи Н.Самадов ва маҳкум И.Абдулвохидовнинг иштирокида, химоячи Н.Самадов илтимосномаси кўриб чиқиб, қуйидагиларни

А Н И Қ Л А Д И:
   Жиноят ишлари бўйича Наманган шаҳар судининг 2025 йил 27 февраль кунидаги ҳукмига кўра
22.01.2003 йилда Наманган шаҳрида туғилган, Миллати ўзбек, Ўзбекистон фуқароси, маълумоти ўрта, бўйдоқ, вақтинча ишсиз, муқаддам судланган: Жиноят ишлари бўйича Наманган шаҳар судининг 2024 йил 8октябрь кунидаги ажримига кўра Ўзбекистон Республикаси ЖКнинг 169-моддаси 1-қисми билан юритилган жиноят иши, ЖКнинг  66-1-моддасига асосан ҳаракатдан тугатилган. Қамалгунга қадар: Наманган вилоят, Наманган туман, Мустақиллик МФЙ, 51-уй, 52-хонадонда яшаган маҳкум
Абдулвохидов Илёсбек Илхомжон ЎғлиЎзбекистон Республикаси ЖКнинг 167-моддаси 3-қисми”а” банди билан 5 йил муддатга озодликдан маҳрум қилиш жазоси тайинланган ва жазони умумий тартибли колонияга ўташ  белгиланган.
Жазони ўташ муддати 2024 йил 11апрелдан бошлаб ҳисобланган, жазо муддатининг тугаши 2029 йил 11апрель.
.Маҳкум И.Абдулвохидов  1-сон ЖИЭКга 17.04.2025 йилда суднинг қарорига асосан жазо муддатини ўташ учун келтирилган.
Суд мажлисида маҳкум И.Абдулвохидов  пушаймонлик билдириб, меҳнатга ҳалол муносабатга бўлганлигини инобатга олиб, унга нисбатан тайинланган озодликдан маҳрум қилиш жазосини ўталмай қолган қисмини манзил колониясига алмаштиришни сўради. 
Судда химоячи Н.Самадов: маҳкум И.Абдулвохидов меҳнатга виждонан ёндашганлигини, қилган жиноятидан пушаймонлигини, содир этган оғир жинояти учун суд тайинланган жазо муддатининг учдан бир қисмидан кўпроғини ҳақиқатда ўтаб бўлганлигини инобатга олиб химоячи Н.Самадов илтимосномасини қаноатлантиришни сўради.
Судда давлат айбловчиси А.Иззатуллаев: -маҳкум И.Абдулвохидовни сақлаш тартибини ўзгартириш юзасидан келтирилган химоячи Н.Самадов илтимосномасини  қаноатлантиришни сўради.
                    Ўзбекистон Республикаси жиноят ижроия кодексининг 113-моддаси 2-қисмига кўра, оғир жинояти учун, шунингдек қасддан содир этган жинояти учун, агар у илгари қасддан содир этган жинояти учун озодликдан маҳрум этишга ҳукм қилинган бўлса, суд тайинланган жазо муддатининг камида учдан бир қисмини ҳақиқатда ўтаб бўлганидан кейин қўлланилиши мумкин.
Суд, прокурор ёрдамчиси ва химоячи Н.Самадовнинг илтимосномасини қаноатлантириш тўғрисидаги фикрини, маҳкумнинг жазони ўташ даврида меҳнатга виждонан ёндашганлиги, тузалиш йўлига ўтганлиги, пушаймонлиги, содир этган оғир жинояти учун суд тайинланган жазо муддатининг учдан бир қисмидан кўпроғини ҳақиқатда ўтаб бўлганлигини инобатга олиб, маҳкум  И.Абдулвохидовнинг ўталмай қолган жазо муддатини манзил-колониясига алмаштиришни лозим топди.
Юқорида баён қилинганларга асосан, Ўзбекистон Республикаси Жиноят ижроия кодексининг 113-моддаси 2-қисми ва Ўзбекистон Республикаси ЖПКнинг 537-моддасини қўллаб, суд,

ҳимоячи Н.Самадов илтимосномаси қаноатлантирилсин.
Маҳкум Абдулвохидов Илёсбек Илхомжон Ўғлининг Ўзбекистон Республикаси Жиноят ижроия кодексининг 113-моддасига 2-қисмига асосан оғир жинояти учун ўталмай қолган 3 йил 3 ой 29 кун озодликдан маҳрум қилиш жазо муддатини ўташ учун манзил колониясига ўтказилсин.
          Ажрим ижросини таъминлаш 1-сон ЖИЭК зиммасига юклатилсин.
Ўзбекистон Республикаси ЖПКнинг 546-1-моддаси талабига кўра  суднинг ажрими эълон қилинган вақтдан  қонуний кучга киришини эътибирга олиниб, ажрим устидан маскур суд орқали  Бухоро вилояти суди жиноят ишлари бўйича кассация инстанцияси судлов ҳайъатига хусусий шикоят ёки хусусий протест келтиришга ҳақлидирлар.

Раислик қилувчи                                                                       Қ.И.Холов

